
ТуК-МаР
Қонақ үйі
(комедия)
Қатысушылар:
Тукмар – қонақ үй қызметкері, әрі басшысы, әрі тазалықшысы.
Розалина Бейкер – келуші, ұры, алаяқ қыз.

Елестер
Соқыр Генерал Шпильберг
Банкир Мусье ДЖерар
Журналист Люк
Балықшы Джон
Тазалықшы Әйел

(Оқиға белгісіз елде өтеді)





























І – әрекет
(Оқиға қонақ үйінде өтеді, ресепшнде осы қонақ үйінің иесі, әрі қызметкері Тукмар, қалыпты қонақ үйінің ауызғы бөлмесі)
Тукмар: Тук-Мар қонақ үйі, бұл аймақтағы ең таңғажайып қонақ үй, келіңіздер бір айлық ақшасын төлесеңіздер барлығы тегін.
Ех бұл жазда да ешқандай тірі пенде аялдамады. Бұл атамның атасынан қалған қонақ үй. Ол кезінде, бір еврей әйелін алып, сол екеуі сатып алған, сөйтіп бұл құтты қонақ үй атамның атасының баласына, сосын атама, сосын әрине әкеме құтты қонақ үй болды. Тек қарғыс атқыр маған тиесілі болғалы құтты болмаяқ қойды. (бір шыбынды көріп) бұл қонақ үйде тірі жаратылыстан: мен сон соң осы шыбын ғана бар. (шыбынды өлтіріп) кешір достым, енді жалғыз мен ғана қалдым. (есік жақ бойымен баспалдаққа қарап) бұл мусье Джерар, тірі кезінде банкир болған. (баспалдақ бойымен есік жаққа қарап) Ал бұл генерал Шпильберг ол соқыр. Абайлаңыз, сәл оңға қарай иә, олар бәрібір мені естімейді, ал бұл сасыған кеудеше балықшы Джондікі ол да тірі кезінде бұл қонақ үйді балықпен қамтамасыз етіп тұрған деседі. Бұл қонақ елестер атамның және әкемнің тірі кезінде осы қонақ үй қабырғасында жан тапсырған. Ал бұл еден жуушы әйел(жердегі тапочкаларды көрсетіп), келген қонақтардың көңілдесі болған деседі. Жалпы әйел затын түсінбеймін, олар қарныңа шыққан жара секілді. Ең алғаш өміріңде пайда болғанда оған қайта қайта қарағың кеп тұрады. Кейін ұстап көргің келеді, одан соң әрине сәл қасып көресің, енді қышып тұрса қалай қасымасқа. Сосын қаси бересің қаси бересің. Бұл қасу процесі өзіңе жеңіл ләззат сыйлайды. Сон соң қасыған сайын жараның беті үлкейе түседі, ол іріңдейді, оны көргің келмейді. Сөйтіп біраз уақыт тиіспеген соң жараның беті жазыла бастағанда, бұрынғы қызығушылығың қайта оянып қайта қасисың. (тукмар бір бұйра еркектер паригін тауып алады)Ал бұл журналист Люк, яғни оның шашы, ол сәл анандай адам.
(осы кезде Қонақ үйге бір әдеміше келген әйел кіреді)
Розалина Бейкер: Сәлеметсізбе?!
Тукмар: Сәлеметсіз бе?(Тукмар сасып қалып) Қашаннан бері аруақтар менімен әңгімелесетін болған.??
Розалина Бейкер: Кешіріңіз қайдағы аруақтарды айтып тұрсыз?
Тукмар: Сіз? Қонақ?(Қуаныштан ) Ха-ха-ха қалжыңдап тұрмын, қош келіпсіз. Бұл Тук-Мар қонақ үйі, бұл аймақтағы ең таңғажайып қонақ үй,(Көптен қонақ қабылдамағандықтан біртүрлі сасқалақтап) аты жөніңіз?
Розалина Бейкер: Розалина Бейкер
Тукмар: Мистер Тукмар
Розалина Бейкер: Мұнда бос бөлме бар ма?
Тукмар: Бос бөлме? Қазір қарап көрейін?(іші бос журналды өтірік қарап) Мхм, мхм? Мхммм? Өкінішке орай ханым барлық бөлмелерде қонақтар бар, дыбыстарды естіп тұрсыз ғой?
Розалина Бейкер: Қап өкінішті, мен тек аздаған күнге аялдамақ ем 
Тукмар: Бірақ егер алдын ала ақысын төлер болсаңыз, мен сізге, сіздей сұлу бикешке арнайы қонақтарға арналған бір бөлмені, люкс бөлмені босатып беремін.
Розалина Бейкер: Оо керемет. Бұл жақсы жаңалық.(ақша береді)
Тукмар: иә мұнда келушілер көп болғандықтан, бос орын табу қиын.(тақтайшадағы толы кілттің бірін алып ханымды бөлмесіне ертіп апарады)
Розалина Бейкер: Көрініп тұр аяқ киімдерге қарағанда мұнда қонақтар расыменде көп секілді.
Тукмар: иә, адамдардың көптігінен, жалғыз үлгере алмай жатырмын.
Розалина Бейкер: жалғыз дейсізбе?
Тукмар: жооқ, сіз қағыс естідіңіз, сіз жалғызсыз ба? Жаныңызда жұбайыңыз жоқ па дегенім ғой?
Розалина Бейкер: аа иә өкінішке орай жолдасым дүниеден озып кеткен.
Тукмар: Ой айыпқа бұйыра көрмеңіз
Розалина Бейкер: Ештеңе етпес
Тукмар: Мінекей бұл сіздің бөлмеңіз, уайымдамаңыз көршілер тыныш. Айқайлап шулайтындай мұнда әйелдер қауымы аз, көбі еркек кіндіктілер
Розалина Бейкер: Еркектер? Хм. Егер құпия болмаса Шендері кім? Қандай адамдар?
Тукмар: Ах мадам, өкінішке орай біздің ғимаратта келген келушілер жайлы ақпарат таратылмайды,(осы кезде Розалина әмиянын ақтара бастайды) деп заң шығармақ болған, (әмияннан қол орамалын алады)сосын бір ауыздан солай шешім қабылданды.
Розалина Бейкер: Қап өкінішті, мен Итальян қонақ үйлеріне барғанда ол жақта 300 долларға қонақ үйінің тышқандарының санын білуге болатын еді.
Тукмар: 300 доллар? Хх, әрине, егер 300 доллар болса
Розалина Бейкер:  иәә? (ақша беріп жатып)
Тукмар: (ақшаны қалтасына сала сап) бірақ бұл үйде көпестер мен байлар тұрғандықтан, олар өздері туралы ақпарат таратпау үшін 500 доллардан беріп...
Розалина Бейкер: Мінекейіңіз
Тукмар: оң жақ көршіңіз отставкадағы генерал Шпильберг, ол соқыр
Розалина Бейкер: соқыр?
Тукмар: иә көзі мүлде көрмейді, бірақ өте бай
Розалина Бейкер: бааай?!
Тукмар: иә, ал сол жақ көршіңіз, банкир мусье Джерар
Розалина Бейкер: мусье Джерар? Француз ба?
Тукмар: әлбетте, ДЖеррар. Ол әр жаз сайын осы қонақ үйде 100 мыңдаған франк жұмсайды. Бірақ құлағы нашар естиді
Розалина Бейкер: оууу
Тукмар: ал жоғарғы жағыңызда, ағылшын көпесінің жалғыз ұлы жас журналист мистер ЛЮк тұрады
Розалина Бейкер: өзі тартымдыма?
Тукмар: мм? Тартымды
Розалина Бейкер: ал төменде?
Тукмар: ???? ііі? Ал төменде бір, енді ол вип қонақ болғандықтан?!!
Розалина Бейкер: а, мінекейіңіз(тағы ақша береді)
Тукмар: балықшы Джон
Розалина Бейкер: балықшы?
Тукмар: иә, бірақ ол бай, алтын балық ұстап алғанба білмеймін, әйтеуір өте бай, тек бір қолы жоқ
Розалина Бейкер: бір қолы?
Тукмар: иә алтын балық ұстап алған қолы жоқ
Розалина Бейкер: (Ойланып)түсінікті рақмет
Тукмар: жақсылап дем алыңыз мен басқа қонақтардың жағдайын біліп келейін.
Розалина Бейкер: иә, рақым етіңіз. Айтпақшы (ақша беріп) Оларға менің көйлегім туралы бірауыз әңгіме жеткізе барыңыз.(көзін қысады) 
Тукмар: міндетті түрде
 (Тукмар бөлмеден шығып)
Тукмар: Ақымақ Тукмар!(Өзімен өзі сөйлесе) Бұл қайткенің? Қайткенім?! Қолыма ақша түспегелі көп болғаны сонша, қағаздың буымен не айтып не қойғанымды білмеймін. Ал тап енді қонақтарды?! Қайдан таппақсың? Көрсеқызар! Генерал Шпильберг дейді ғой, оның тіпті қандай болғаны да белгісіз, қандай адам екенінде ешкім білмейді. Демек?(ойланып, қоқысқа лақтырмақ болған киімдерге көзі түсіп). Демек оны бұл ханымда білмейді ғой? Жарайды Тукмар, тәуекел!
2- көрініс
Розалина Бейкер: хэ-хэ.(Асығыс чемодандарын ашып алқа жүзіктерді таға бастайды) ее Розалина байлыққа бір кенелетін болдың. генерал Шпильберг, мусье Джерар, журналист, және балықшы. 1 оқпен 4 қоянды атамын біреуі соқыр, біреуі саңырау, біреуі оқымысты ал біреуі мүгедек бірақ бәрі бай. Хихихи Розалина мен сені сүйемін.(Киім ауыстырғалы жатқанды)
(Тукмар Генералдарша киініп, қара көзілдірік тағып, түрін, дауысын өзгертіп келген)
Генерал: тук-тук
Розалина Бейкер: Иә, сәлеметсізбе генерал?
Генерал:(өтірік соқыр адамдарша жест жасайды) Шпилберг, Шон Шпилберг. Сіз әлгі қызыл көйлекті мадамсызғой?
Розалина Бейкер: Иә, расыменде қызыл көйлекті
Генерал: Сізді аққұба, бұйра шашты деп айтты
Розалина Бейкер: Иә, дөп айтыпты. Тукмар мен ойлағаннанда пысық екен 700 долларды бекер бермеппін
Генерал: Танысқаныма қуаныштымын
Розалина Бейкер: Менде генерал Шпилберг, кешіріңіз көзіңізге не болған
Генерал: Ах, бұл ұзақ әңгіме, қысқасы оқ тиген
Розалина Бейкер: Оқ? Оууу
Генерал: Оң көзімнен кіріп сол көзімнен шыққан
Розалина Бейкер: Мәссаған неткен батырлық, генерал(қыз көйлегін ауыстырады)
Генерал: Мәссаған неткен бөксе
Розалина Бейкер: Түсінбедім генерал не дедіңіз
Генерал: Мәссаған неткен ыстық деймін, менің тұла бойым батырлыққа толы мадам
Розалина Бейкер: Олай болса, батыр генерал бұл бикештің қайғысына көмек бере алама екен? (өтірік мұңды дауыспен)
Генерал: Сізде бәрі дұрыспа мадам?
Розалина Бейкер: Жоқ, менің марқұм күйеуімнің құмар ойынынан тапқан қарыздары бар
Генерал: Мен құмар ойынын ойнайтын еркектерді жақтырмаймын
Розалина Бейкер: Менде, ұнатқаным шамалы. Ех сол қарыздарымнан құтқаратын жан болса
Генерал: Оу бикеш сіздей қорғансыз жанның бір тілегін орындаудан асқан қандай бақыт бар.
Розалина Бейкер: Распа генерал Шпильберг?(Розалина шалды өзіне қарату үшін денесіне қл тигізеді)
Генерал: (Тукмар ұсталып қаламын деп қоқып) Жақсы сұлу мадам, мен бөлмеме кеттім, марқұм күйеуіңіздің қарызы жабылды деп есептей беріңіз. Сау болыңыз
Розалина Бейкер: Сау болыңыз! (Есіктен шығарған бойы) Соқыр алжыған шал. Ал Розалина біреуі торға түсті.
(Тукмар есік сыртында киім ауыстырып жатып)
Тукмар: (бастықтардың дауыс мәнерін салып) Оу сеньер Теодор, хахаха ұтылған соң төлеу керек сіздің шотыңыздан 5000 доллардың келуін күтемін, иә көріскенше,(Бөлмені түртпей ашады) ой ғафу етіңіз, баса көктеп кіргеніме кешірім сұраймын мадам?
Розалина Бейкер: Розалина (қолын ұсынады)
Банкир: (қарап тұрып)Оуу, мусье Джерар
Розалина Бейкер: Эньчанте де воус ренконтер!
Банкир: Ііі, хахахаха
Розалина Бейкер: Сіз французша білмеймісіз
Банкир: Иә менің әкем француз, анам норвег, өзім англияда өскенмін.
Розалина Бейкер: Түсінікті, дейтұрғанмен сіздің тамырыңызда француз еркектерінің қаны жүріп тұрған шығар!(француз тілінде әуен қосады)
Банкир: Оо әрине мадам, келіңіз бір би билейік
Розалина Бейкер: Неткен ағаш еді өзі
Банкир: Не дедіңіз ханым, естімедім менің құлағым нашар естиді
Розалина Бейкер: Тамаша билейді екенсіз
Банкир: Оу рақмет, мен үш жыл бойы операға қатысқанмын, ханым сіз не іспен айналысасыз?
Розалина Бейкер: Мен қайырымдылық қорында жұмыс жасаймын
Банкир: Керемет. Ол қандай ұйым
Розалина Бейкер: Біз әр түрлі ауқатты адамдармен келісім шартқа отырып саны азайып бара жатқан әр түрлі жануарларға көмек қолын созамыз. 
Банкир: Сіздің тарапыңыздан неткен жомарттық мадам
Розалина Бейкер: Есесіне бізбен келісімге отырған адамдар тарих бетіне алтын әріптермен жазылады.
Банкир: Сол алтын әріптермен менің есімімдіде жазуға болама
Розалина Бейкер: Әлбетте сеньор Джерар. (жай)Қолға құсым өзі түсті.
(би үстінде көйлегін жырытып алады)
Банкир: Не дедіңіз ханым
Розалина Бейкер: (айқайлай)Ал сізше мусье Джерар не іспен айналысасыз
Банкир: Мен, мен қонақ үй қызметшісімін
Розалина Бейкер: Не?
Банкир: Хм, Қонақ үй магнатымын ханым. Маған кету керек. (өзіне) Қонақ үй қызметшісі???
Розалина Бейкер: Иә (есікшті жауып) құрыңыз бұл жерден, еххх көп ұзамай ақшадан көйлек тіктіремін. Розалина мен сені сүйем (төсекке құлай түседі)
Тукмар: Тук тук, мадам қалайсыз қонақ үйі ұнап жатырма, қалай дем алдыңыз.
Розалина Бейкер: Керемет, ұйқым бір қанып қалды.
Тукмар: иә, осындай жайлылығынан келушілер, бұл жерден қайтқысы келмейді. Жағдайыңызды біле кетейін дегенмін, Жарайды мен кеттім
Розалина Бейкер: Мистер Тукмар, мен жоғарыдағы көршімен кездесе аламынба(ақша береді)
Тукмар: Иә әрине
Розалина Бейкер: Есімі кім еді 
Тукмар: Мистер Люк, журналист
Розалина Бейкер: Иә сол журналистің бір мақаласы туралы тілдесейін деп ем
Тукмар: Қазір, ол шамасы бақта болуы керек қазір мен іздеп келейін.()
Розалина Бейкер: Ал Розалина жас жігіттерді қалай арбауды білесің дайындал (өтірік жылайды)
(Тукмар бұйра парик пен көзілідірік киіп келеді)
Журналист: Тук тук, ханым? 
Розалина Бейкер: кіріңіз
Журналист: ХАНЫМ???? Сізге не болған?
Розалина Бейкер: Мені тонап кетті
Журналист: Тонау? Кім? Қайда? Тукмар мұнда тонау болған?
Розалина Бейкер: Жоқ ешкімді шақырмаңыз, менің барлық мүлкім орнында, тек жүрегім?
Журналист: Жүрегіңіз
Розалина Бейкер: Ойым?!
Журналист: Ойыңыз?
Розалина Бейкер: Бәрін ұрлап кеттіңіз?!
Журналист: Бәрін ұрлап кеттіңіз?? Оуу мадам! Сіз! 
Розалина Бейкер: Иә сіз, менің бұл қонақ үйіне келуімнің себебіде сіз болғансыз. (жармаса кетеді)
Журналист: Мадам!
Розалина Бейкер: Сіздің жазған мақалаларыңызды оқығанда менің тұла бойым түршігіп
Журналист: Оу мадам менің мақалаларымды былай ешкім оқымаған
Розалина Бейкер: Ал мен оны сүйіп оқимын, былай, былай
Журналист: Охо мадам сіз маған тұрмысқа шығамысыз
Розалина Бейкер: Иә, бірақ
Журналист: Неге бірақ мадам?
Розалина Бейкер: Мен сіздей жанға лайық емеспінбе деймін, сіздей еркекке әдемі көйлек киген, қымбат әтірлердің иісі аңқыған ақылды әйел тең ғой.
Журналист: Оу мадам сіз неткен жансыз, мен жедел түрде Лондонға, әкеме хат жазып, өзімнің еркек екенімді дәлелдеймін, сізді қылыңдыққып алып сізді ханшайымға айналдыратындай ақша алдыртамын.
Розалина Бейкер: Оу Люк мырза сіз неткен керемет жансыз
Журналист: Оқасы жоқ, бұның бәрі сіз үшін Розалина ханым
Розалина Бейкер: Сіз менің есімімді қайдан білесіз
Журналист: Сіздің есіміңіз? Сіздің есіміңіз? Тукмар айтқан. Жақсы мен жедел түрде ЛОндонға хат жазайын, көгершінім сау болыңыз.
Розалина Бейкер: Жақсы. Ақымақ. Розалина театр режиссерімен бекер көңіл қоспапсың, сенен тамаша актриса шығар еді!
(Осы кезде бөлмені бір теуіп Тукмар кіреді, бетінде жапсырылған мұрт, шляпа, үстінде сасыған кеудеше)
Балықшы: Һмһм. (дауысын қырылдата) Сәлем бикеш
Розалина Бейкер: Оу балықшы Джон
Балықшы: Дәл таптыңыз бикеш.
Розалина Бейкер: Сізді маған бір қолы жоқ деп айтып еді
Балықшы: Бұл қол емес бикеш
Розалина Бейкер: Емесі қалай
Балықшы: Бұл протез
Розалина Бейкер: Ғажап тура құдды өз қолыңыз секілді
Балықшы: Қазір ақшаң болса, кез келген нәрсені жасауға болады, тіпті шетін мүшеңізді үлкейтуге болады
Розалина Бейкер: Керемет шарап ішіңіз
(шарап ішеді, сүйіседі, балықшының мұрты Розалинаға жабысып қалады)
Балықшы: Жақсы көріскенше бикеш
Розалина Бейкер: Қап кетіп қалды. Бірақ бұлда қақпанға түсті. Енді тек олардың бөлмелеріне алдап кіріп асыл тастарын алып кету қана қалды. Ех розалина мен сені...Мұрт?
Тазалықшы әйел: Бөлме тазалығы! Сәлеметсізбе?
Розалина Бейкер: Сәлеметсізбе
Тазалықшы әйел: Бөлме тазалығы
Розалина Бейкер: Иә кіріңіз
Тазалықшы әйел: Бөлме тазалығы
Розалина Бейкер: Сіз барлық бөлмелерді тазалаймысыз
Тазалықшы әйел: Әлбетте ханым
Розалина Бейкер: Сіз төменгі қабаттағы балықшы джонның бөлмесін тазалап көрдіңізбе
Тазалықшы әйел: Иә ханым
Розалина Бейкер: Ол жақта қалай, расымен бай тұрама?
Тазалықшы әйел: Бізге бастық келген келушілер жайлы....
Розалина Бейкер: Түсіндім мә(ақша береді)
Тазалықшы әйел: Өте бай тұрады, алтын мүсіні бар
Розалина Бейкер: Балықтың шығар
Тазалықшы әйел: Дәл өзі
Розалина Бейкер: Ал Генерал Шпилберг
Тазалықшы әйел: Марқұм кемпірінің Лағыл моншағы
Розалина Бейкер: Мусье джерардың
Тазалықшы әйел: Француз әмияны
Розалина Бейкер: Ал мистер Люктің
Тазалықшы әйел: Қағаз машинасы бар
Розалина Бейкер: Рақмет. Маған олардың бөлмелерінің кілті қажет. (көөп ақша береді)
Тазалықшы әйел: Мінекейіңіз, олар қазір гольф ойнауға кетті
Розалина Бейкер: Рақмет. Лағыл моншақ 10000, машина 8000, алтын балық 150000 ех мен байыдым. Ақымақ еркектер бәрің бірдейсіңдер.
(Розалина әр бөлмеден Тукмардың өтірік қойып қойған дүниелерін алып мәз болып, чемодандарын жинап кетпек болады)
(Ресепшн)
Тукмар: Ехххе мен байыдым, мен таза әртіс екенмін, рақмет саған ата, рақмет саған генерал Шпилберг, рақмет саған мусье Джерар хахаха
(Тукмар ләзаттан басы айналып тұрып артынан келіп тұрған Розалинаны көрмей қалады)
(Розалина тукмардың қорапқа әр түрлі киімдерді тығып жатқанын көріп, өзінің алданғанын түсінеді)
Розалина Бейкер: Кешіріңіз қонақтар әлі келмедіме
Тукмар:Хммм. Олар орманға аң аулауға кеткен
Розалина Бейкер: Аң?
Тукмар:Аң
Розалина Бейкер: Орманға?
Тукмар:иә
Розалина Бейкер: Соқыр генералдама
Тукмар:Иа соқыр генералда
Розалина Бейкер: Ал мусье ДЖерар
Тукмар:Ол да
Розалина Бейкер: Қазір саған көрсетейін, бері кел
Тукмар:Ханым кешіріңіз мен сізге бәрін түсіндірейін
Розалина Бейкер: Ақшаң болса шетін мүшеңізді өзгертуге болады, қазір өзгертемін саған!
(Розалина Тукмарды қонақ үйін айнала қуады, екеуі де жүгіре шаршаған сәтте қонақ үйге жаңа келуіші келеді)
Жаңа қонақ: Тук тук, кеш жарық. Мұнда бос бөлме барма?
Тукмар:Өкінішке орай мұнда ешқандай бос бөлме
Розалина Бейкер: Бар
Тукмар:Бар?
Розалина Бейкер: Иә, 111 бөлме?
Тукмар:Иә мұнда келушілер көп болғандықтан
Розалина Бейкер: Бос бөлме табу қиын
Жаңа қонақ: керемет
(Тукмар мен Розалина бір бірін түсіне түседі)
Розалина Бейкер: Тукмар мырза сіз қонақты өз бөлмесіне апара беріңіз, мен басқа келушілердің жағдайын біліп келейін
(Тукмар қонақты бөлмесіне апарып қайта оралады. Розалина екеі бір біріне мұқият қарап бір-біріне лайық жандар екенін түсінеді)
Тукмар: (Қолын ұсынып таныстық рәсімін жасайды)Тукмар
Розалина Бейкер: Розалина
Екеуі: Тук-Мар қонақ үйі бұл аймақтағы ең таңғажайып қонақ үй.

(Соңы)
